
				এই পাতাটির মুদ্রণ সংশোধন করা প্রয়োজন। 
স্বর্ণ-শৃঙ্খল নাটক । ن* يي
এই যে, শকুনির সমাবেশ সকলেরই সুবিদিত আছে, আত । এব পণের বিষয়ে প্রতিভূ ব্যতিরেকে বিশ্বাস কি ? দুৰ্য্যো । কেন, আমিই মাতুলের প্রতিভূ আছি, মাতুল যে পণ করি
বেন, তাহ আমারই দেয় । মাতুল যদি সমস্ত হস্তিনা পণ করেন, তাহাই আমার স্বীকার । আর ত রাজা যুধিষ্ঠিরের কোন অপত্তি নাই ? - যুধি । আর আপত্তি কি ? এক্ষণে ক্রীড়ারম্ভ করিলেই হয় । শকুনি ( ক্রীড়া আরম্ভ ) ভাল মহারাজ ! প্রথমে কি পণ করিবেন ? যুধি । ইন্দ্রপ্রস্থে স্বর্ণ, রৌপ্য যত আছে, তাহাই আমার প্রথম পণ । শকুনি । ( কিয়ৎক্ষণ ক্রীড়ার পর ) মহারাজ ! এই বার আঠার পড়িলেই আমার জিত । এই লউন ( বলিয়া পাশা ফেলিফা উচ্চৈঃস্বরে ) আঠার, মহারাজ ! প্রথম পণ তো জিনিলাম, এক্ষণে আর কি পণ করিবেন, করুন ! যুধি । লোমজ, পট্টজ, স্বত্রজ, কীটজ প্রভৃতি বহুমূল্য বস্ত্রসমূহ ইন্দ্রপ্রস্থের ভাণ্ডারে যত আছে, সকলই এবার পণ । শকুনি । বোধ করি, এবার মহারাজেরই জয় হইবেক । যুধি । ভাল খেলোতো দেখা যাউক, এবার যার পোহাবার, তারই
জয় হইবে । শকুনি । ( উচ্চৈঃস্বরে ) পোহাবার, মহারাজ ! আর কি পণ
করিবেন ? যুধি । ইন্দ্রপ্রস্থে মণিমুক্ত হীরক প্রবালাদি রত্নসমূহ যত আছে,
এবার সব পণ ।
শকুনি । ( পাশা ক্ষেপণপূর্বক ) মহারাজ ! জিনিয়াছি, আর পণ
করুন ।

